
Самоевалуација на училиштето: СОУ „Љупчо Сантов“ Кочани   


Подрачје: ПОДДРШКА НА УЧЕНИЦИТЕ
	Заштита од физички повреди и елементарни непогоди
	Собрани информации

	Извор на податоци
	

	- Куќен ред
- Распоред за дежурства на наставници

- Увид во училишниот простор

- Анкета за ученици
- Анкета за родители
	Според куќниот ред најстрого се забранува внесување на оружје, и било какви остри предмети кои можат да предизвикаат физичка повреда на учениците. Учениците и родителите со куќниот ред се запознаваат на почетокот на секоја учебна година (за родителите на првата родителска средба).
За време на одморите помеѓу часовите на првиотј кат од училиштето има дежурни наставници кои се грижат за дисциплината и безбедноста на учениците;

Од направениот увид во училишните простории и училишниот двор е констатирано дека не постои потенцијална опасност за безбедноста на учениците.

Училишниот двор е заграден и осветлен во вечерните часови.
Училиштето е обезбедено со панични светла кои упатуваат на излезите во училиштето. Исто така е изработен распоред за излегување во случај на елементарна непогода, истакнат на видни места во училиштето.
Во училиштето има посебно обучен кадар за давање на прва помош на учениците при несреќни случаи. 
Во холовите и на влезовите во училиштето, како и на секој кат во ходниците има и видео надзор кој дополнително придонесува за зголемување на безбедноста.
Од анкетираните родители 87 % се изјасниле дека наставниот кадар и другите вработени во училиштето се грижат за безбедноста и здравјето на нивните деца. Од анкетираните ученици 56% од нив мислат дека училиштето се грижи  за нивната безбедност.

	Превенција од насилство
	Собрани информации

	Извор на податоци
	

	- Дневник на паралелка
- Записници од состаноци на Наставнички совет

- Куќен ред
	Иако појавата на секаков облик на насилство манифестиран од страна на возрасните и учениците многу ретко се случува во училиштето, сепак таа е санкционирана според механизмите за справување со насилството. Врз база на спроведената анкета со учениците 70 % од нив сметаат дека наставниците и другите ученици со почит се однесуваат кон нив, 38 % сметаат дека наставниците исто се однесуваат кон сите, 66 % од учениците кажале дека добро се согласуваат со другите ученици. 93 % од анкетираните родители сметаат дека со нивното дете добро се постапува во училиштето, 75 % од родителите сметаат дека училиштето навреме и на правилен начин се справува со наставниците и учениците кои се однесуваат несоодветно.

Со право можеме да истакнеме дека појавата на насилство во нашето училиште е сведена на минимум, а доколку има такви појави, жртвите и родителите можат да поднесат поплаки. На часовите на класната заедница една од темите за дискусија која е реализирана е Ненасилно однесување и мирно разрешување на конфликти во рамките на програмата Образование за животни вештини.
По повод Светскиот ден на толеранцијата - 16ти Ноември се одржува работилница на тема Мирно разрешување на конфликти со претставници од сите паралелки.

Во текот на наставната година во рамките на проектот Меѓуетничка интеграција во образованието се реализираат низа на работилници кои обработуваа теми за толеранција, меѓусебна соработка и сл.

	Заштита од пушење, дрога и алкохол
	Собрани информации

	Извор на податоци
	

	- Куќен ред
- Правилник за изрекување на педагошки мерки

- Дневник на паралелка

- Извештаи за реализирани работилници на тема Превенција од пушење, дрога и алкохол


	Според законот за пушење во јавните институции кој постои во РМакедонија, нашето училиште најстрого забранува пушење во училишната зграда (училници, кабинети, ходници, канцеларии, тоалети), а и надвор од неа во училишниот двор. Како за пушењето така и за користењето на алкохол и наркотични супстанции училиштето најстрого ги осудува и забранува ваквите појави. 
Во соработка со Министерство за внатрешни работи, Центар за јавно здравје и други институции се спроведуваат и се држат предавања за превенцијата од алкохол, цигари и наркотични средства.
Училиштето постапува во согласност со Правилникот за изрекување на педагошки мерки доколку утврди постоење на такви појави.
Педагошко - психолошката служба по повод значајни денови за превенција од пороци организира работилници со учениците.

	Квалитет на достапна храна
	Собрани информации

	Извор на податоци
	

	- дневник на паралелка
	Во училиштето не постои организирана исхрана на учениците и тие индивидуално набавуваат храна од продажните места во близина на училиштето. Училиштето нема надлежност за проверка на квалитетот на храната која се продава во околните продавници. 

Во рамките на класните часови се обработуваат теми за здрава исхрана преку работилници од програмата образование за животни вештини.

	Поддршка на учениците со телесни пречки во развојот
	Собрани информации

	Извор на податоци
	

	- Увид во училишниот простор
- Разговор со раководители на паралелки

- Разговор со дефектолог


	Училиштето нема посебна инфраструктурна поддршка за учениците со телесни пречки во развојот, освен пристапна рампа на влезот од западната страна, но се грижи за учениците со вакви потешкотии, со тоа што наставата на паралелката во која што учат овие ученици исклучиво се одвива на првиот кат од училишната зграда при што на овие ученици им се овозможува полесен пристап. Училиштето не располага со посебен тоалет за овие ученици, поради тоа што бројот на ученици со телесни пречки е незначителен и училишната зграда е од постар тип. 
Раководителите на паралелки превземаат активности за прифаќање на овие ученици од страна на сооучениците и пружање на помош.
Од учебната 2016/2017 година во училиштето работи и дефектолог кој превзема посебна грижа за овие ученици. Дефектологот зедно со предметните наставници изработува Индивидуален образовен план за учениците со потешкотии, а исто така и редовно одржува средби со учениците со посебни потреби за помош во нивното напредување.

	Грижа за учениците од социјално загрозени семејства
	Собрани информации

	Извор на податоци
	

	- Програма за Условен паричен надомест
-  Интервју со педгошко – психолошка служба

-  Извештај за реализирани хуманитарни акции


	Училиштето се грижи за учениците од социјално загрозените семејства. Организира акции за собирање на средства за ученици кои имаат потреба од материјални средства (облека, парични средства, храна). 
Училиштето е во постојан контакт со Центар за социјални работи. Изготвува списоци на ученици од социјално загрозени семејства и нивно присуство во наставата за земање на условен паричен надомест. Исто така училиштето води и збирка на податоци за секој ученик и родител преку која делумно се добива информација за социјалниот статус на ученикот.
Училиштето соработува и со родителите на овие ученици преку раководителите на паралелки и педагошко - психолошката служба.

	Хигиена и заштита од болести
	Собрани информации

	Извори
	

	- Годишна програма за работа на училиштето
- Куќен ред
- Правилник за организација и систематизација на работата и работните места

- Записници од надлежните органи за контрола на хигиената

- Дневник на паралелка

- Анкета со ученици

- Анкета со родители
	Во Годишната програма за работа на училиштето се планираат активности за одржување на хигиената во училиштето и заштита на учениците од заразни болести. Учениците од прва и четврта година задолжително имаат систематски преглед и редовно ги примаат вакцините. 
Преку куќниот ред се укажува на одржувањето на хигиената на училишните простории и тоалетите од страна научениците. Училиштето од учебната 2010/2011 год. е влезено во проектот „Интеграција на еколошкото образование во воспитно - образовниот систем во РМ“ и во рамките на овој проект се превземаат низа активности преку кои се подобрува хигиената во училиштето. 
Лицата од техничкиот персонал редовно ги чистат тоалетите, училниците, мебелот во сите простории во училиштето. Сите мерки кои се препорачуваат од Државниот санитарен инспекторат редовно се превземаат. Генерално хигиената во училиштето е на задовилително ниво. Училишниот двор е озеленет и има засадено нови дрвја покрај веќе постоечките. Во училиштето внатре и во дворот има доволно корпи за отпадоци, како и за селектирање на отпадот. 

Училиштето превзема различни активности за заштита на учениците од заразни болести. Се грижи за редовно вакцинирање на учениците, го следи вакцинарниот статус на учениците во соработка со локалните институции, на класните часови се разговара за сезонските вируси и се спроведуваат сите потребни мерки за превенција од заразни болести (редовно проветрување на училниците, истакнување на упатства за грижа за личната хигиена во тоалетите, дезинфекција на тоалетите, известување на Центар за јавно здравје за бројот на отсуства на ученици доколку има зголемен број на заболени од вирусна инфекција). Проритетна цел на училиштето е санирање на санитарните јазли.
Од анкетираните родители 79 % сметаат дека училишната зграда се одржува и е во добар ред. 

	Грижа за учениците со здравствени проблеми
	Собрани информации

	Извор на податоци
	

	- Записници од Наставнички совет

- Педагошко - психолошка служба

- Дефектолог

- Разговор со раководители на паралелки
	За учениците кои имаат здравствени проблеми и кои почесто отсуствуваат од настава училиштето се грижи да добијат што поголема поддршка за успешно завршување на учебната година. По потреба се свикува состанок на Совет на паралелка за да се укаже на предметните наставници за проблемите на поедини ученици. Раководителите на паралелки редовно на Наставнички совет известуваат за овие ученици што придонесува за посветување на поголемо внимание на овие ученици, обезбедување на термини за консултации за полесно совладување на наставното градиво. Доколку ученикот има направено над 200 оправдани изостаноци и нема услови за изведување на годишни оценки ученикот се упатува на полагање на испит на годината. Раководителите на паралелки, педагошко психолошката служба и дефектологот соработуваат со учениците и родителите за надминување на проблемите со кои се соочуваат овие ученици.

	Советодавна помош при избор на занимањето/институцијата за понатамошно образование
	Собрани информации

	Извор на податоци
	

	- Записници од работилници
- Тестови за мултипла интелегенција

- Програма за професионална ориентација на учениците

- Флаери, програми од различни високообразовни институции

- Разговор со кариерни советници
	Грижата за професионалната ориентација на ученицте е присутна во текот на сите четири години. Учениците од гимназиските паралелки на крајот на втора година избираат подрачја за натамошно образование. За полесено избирање на подрачје педагошко - психолошката служба изработува шематски прикази за проодноста на секое подрачје кон факултите, истите се истакнуваат на видно место во секоја училница. На класен час раководителите на паралелки и лицата од педагошко - психолошката служба разговараат со учениците за наставните предмети кои се изучуваат во секое подрачје. Предметните наставници го следат развојот на учениците и ги насочуваат кон подрачјето соодветно на нивните интереси и способности. Учениците од економските паралелки исто така избираат наставни предмети кои допринесуваат за подобра квалификација од струката. Предметните наставници во соработка со педагошко - психолошката служба даваат насоки за правилен избор на наставните предмети.
Учениците од четврта година со помош на тестови за мултипла интелегенција имаат можност да откријат кои способности ги поседуваат и каде да го продолжат своето образование. Училиштето има одлична соработка со сите високообразовни институции кои секоја учебна година вршат презентации на своите програми пред учениците од четврта година, поткрепени со брошури, флаери и сл.

Преку работилница учениците од четврта година се запознаваат со начинот на пишување CV и се подготвуваат за интервју за работа. Овие работилници се реализираат во текот на април и почетокот на мај.
Во текот на учебната 2014/2015 год. во училиштето започна со работа Центар за кариера чија работа е поддржана од USAID. Исто така четири лица од училиштето посетуваа обуки за советници за кариера и  работат во училиштето со ученици кои имаат потреба од индивидуални и групни советувања, како и тестирање со БИПО за планирање на кариера.

	Водење евиденција за индивидуалниот напредок на учениците
	Собрани информации

	Извор на податоци
	

	- разговор со наставници

- Дневник на паралелка

- изјави од ученици

- записници од разговори со родители

- анкета со ученици

- анкета со родители
	Наставниците и стручните соработници го следат развојот и напредокот на учениците. Секој предметен наставник ги забележува одговорите на учениците и доколку воочи проблеми во напредувањето и однесувањето на одреден ученик го известува раководителот на паралелката и стручните соработници. Учениците кои имаат проблеми со поведението и успехот се повикуваат на советодавен разговор со лицата од педагошко - психолошката служба. По потреба се повикуваат и родителите. 
Индивидуалниот напредок на учениците се следи и при преминот од основно во средно образование. За таа цел се прават споредбени анализи за постигнатиот успех во основно и во прва година средно образование. Доколку се забележи големи отстапувања во успехот се бараат причините за тоа. Примероци од овие анализи се испраќаат и до основните училишта.

За индивидуалниот напредок се информираат и родителите преку евидентните листови и родителските средби. За родителите на учениците кои имаат проблеми со редовноста, успехот или несоодветно однесување се организира советување на родители. 

Од анкетираните родители 89 % сметаат дека училиштето редовно и навремено ги известува за напредокот на детето, а 96 % сметаат дека родителските средби се добро организирани и за време на нив добиваат корисни информации. 63 % од анкетираните ученици кажале дека наставниот кадар им кажува колку добро напредуваат, а 70 % сметаат дека наставниот кадар им дава добри совети како да го подобрат успехот.  


	Анализа на напредокот на учениците по паралелки
	Собрани информации

	Извор на податоци
	

	- извештаи за постигнатиот успех

- записници од Наставнички совет

- записници од Совет на паралелка
	Секој раководител на паралелка изработува извештај за успехот и поведението на учениците за првото тромесечие, за полугодие, трето тромесечие и крајот на учебната година. Овие извештаи се доставуваат до педагошко - психолошката служба и од податоците кои ги содржат се изработуваат сумарни извештаи по години. Извештаите се разгледуваат на Наставнички совет и се ставени на увид на огласна табла во наставничка канцеларија. На состаноците на Наставнички совет се разгледува постигнатиот успех и се дикутира за изнаоѓање начини за подобрување на истиот. Се прават и дополнителни споредбени анализи со цел увидување на напредокот на успехот во споредба со претходните години.


Самоевалуација на училиштето: „Љупчо Сантов“ Кочани

     Подрачје: ПОДДРШКА НА УЧЕНИЦИТЕ
	Резултати: 

	   Клучни јаки страни

   - Грижа за безбедноста и здравјето на учениците преку превземање превентивни мерки
   - Навремено и на правилен начин известување за напредокот на учениците
   - Соработка и комуникација меѓу наставници и ученици
   -  Следење на напредокот на учениците, добри анализи за постигнатиот успех и редовноста на учениците. 


	    Слабости

   -  Реновирање на санитарните јазли

